
༢ ཕྱོཕྱོགསཕྱོཕྱོགས་་བསྡུསབསྡུས་་གསརགསར་་འགྱུརའགྱུར།། པར་ངོས་གཙོ་འགན་པ། ཀུན་དགའ་བསམ་གཏན། ཁ་པར། 15183621818 རྩོམ་སྒྲིག་པ། རྟ་མགྲིན་རྡོ་རྗེ། ཡིག་སྒྲོམ། 2714574645@qq.com 2023 ལོའི་ཟླ་བ 8 པའི་ཚེས 2 ཉིན།

（ པར་ངོས་གཉིས་པར་མཐུད། ）

ཏ་ལེའང་ཧྲན་གྱི་ཕྲུ་གུ་ཚོས་བཏང་བའི《རྒྱལ་
དར་རྒྱལ་དར་དངོས་གནས་མཛེས་པོ་འདུག》ཅེས་པ་
དང་མི་རིགས56གི་གཞོན་ནུ་ཚོས་མཉམ་དུ་བཏང་
བའི《མེས་རྒྱལ་ལ་བསྟོད་གླུ་ལེན》ཞེས་པའི་གླུ་སྒྲའི་
ཁྲོད། གཟབ་སྦྲེང་རུ་ཁག་གི་དམག་མི8ཀྱིས་གོམ་
སྟབས་བརྟན་པོའི་ངང་ཀྲུང་ཧྭ་མི་དམངས་སྤྱི་མཐུན་
རྒྱལ་ཁབ་ཀྱི་རྒྱལ་དར་ལ་སྲུང་སྐྱོང་གིས་འགྲན་རའི་
ནང་བསྐྱོད་ཡོད། ཚོགས་རའི་མི་ཚང་མ་ཡར་བཞེངས་
ནས་སྐད་གསེང་མཐོན་པོས་ཀྲུང་ཧྭ་མི་དམངས་སྤྱི་
མཐུན་རྒྱལ་ཁབ་ཀྱི་རྒྱལ་གླུ་བླངས་པ་དང་། དམར་
མདངས་བཀྲ་བའི་སྐར་ལྔའི་དར་དམར་དལ་བུར་
མཁའ་དབྱིངས་སུ་བསྒྲེངས།

ཆུ་ཚོད20དང་སྐར་མ07ལ་ལུས་རྩལ་པ་འགྲན་
རར་འཛུལ་འགོ་ཚུགས་པ་དང་རྒྱལ་ཁབ་དང་ས་ཁུལ
113ནས་ཡོང་བའི་སློབ་ཆེན་སློབ་མའི་ལུས་རྩལ་འཐུས་
མི་ཚོགས་པས་སི་ཁྲོན་གྱི་དར་གོས་རི་མོས་བཟོས་པའི

“མཛེས་ལྡན་ལམ་བུ”བརྒྱུད་གཅིག་རྗེས་གཉིས་མཐུད་
ངང་འགྲན་རར་ཞུགས་པར་ཚོགས་ར་ཡོངས་ཀྱི་ལྟད་མོ་
བའི་དགའ་བསུ་ཆེན་པོ་ཐོབ་ཡོད། མཐར་མགྲོན་
བདག་རྒྱལ་ཁབ་ཀྲུང་གོའི་འཐུས་མི་ཚོགས་པ་འགྲན་
རར་འཛུལ་ཡོང་སྐབས། ཞི་ཅིན་ཕིང་ཡར་བཞེངས་
ནས་ཕྱག་གཡུག་གཡུག་གིས་གུས་ལན་སྤྲད་པས་ཚོགས་
ར་ཡོངས་སུ་དགའ་འབོད་ཀྱི་སྒྲ་ཡང་ཡང་གྲགས། ཀྲུང་
གོའི་འཐུས་མི་ཚོགས་པར་ཁྱོན་མི700ལྷག་ཡོད་ཅིང་།
དེའི་ཁྲོད་འགྲན་སྡུར་ནང་ཞུགས་མཁན་ལུས་རྩལ་པ
411ཡོད་པ་དེ་དག་སྐབས་འདིའི་སློབ་ཆེན་སློབ་མའི་
ལུས་རྩལ་འགྲན་ཚོགས་ཀྱི་རྣམ་གྲངས་ཆེ་གྲས18ཀྱི་
འགྲན་སྡུར་ནང་ཞུགས་རྒྱུ་རེད།

ཁྲེང་ཏུའུ་སློབ་ཆེན་སློབ་མའི་ལུས་རྩལ་འགྲན་
ཚོགས་སྒྲིག་འཛུགས་ཨུ་ལྷན་གྱི་ཀྲུའུ་ཞི་ཧོའེ་ཅིན་ཕེང་
གིས་ཤིས་ཚིག་ཕུལ་བ་དང་ཁྲེང་ཏུའུ་སློབ་ཆེན་སློབ་
མའི་ལུས་རྩལ་འགྲན་ཚོགས་སྒྲིག་འཛུགས་ཨུ་ལྷན་གྱི་
ཚབ་ཞུས་ནས། འཛམ་གླིང་གི་རྒྱལ་ཁབ་དང་ས་ཁུལ་
ཁག་ནས་ཕེབས་པའི་ལུས་རྩལ་པ་དང་། རྩལ་སློབ་པ།
ལག་རྩལ་དཔོན་རིགས། སྐུ་མགྲོན་བཅས་ལ་སྤྲོ་སེམས་
འཁོལ་བའི་དགའ་བསུ་ཞུས་པ་དང་། ཁོང་ཚོས་ལུས་
རྩལ་གྱི་སྙིང་སྟོབས་དར་སྤེལ་དང་། ལང་ཚོའི་ཉམས་
འགྱུར་མངོན་པ། མཐུན་སྒྲིལ་གྱི་མཛའ་གྲོགས་གཏོད་
པ་བཅས་བྱ་རྒྱུའི་སྨོན་འདུན་ཞུས།

རྒྱལ་སྤྱིའི་སློབ་ཆེན་སློབ་མའི་ལུས་རྩལ་མཉམ་
འབྲེལ་ལྷན་ཚོགས་ཀྱི་ལས་ཚབ་ཀྲུའུ་ཞི་ཨའེ་ཏེས་ཤིས་

ཚིག་ཕུལ་སྐབས། ཀྲུང་གོའི་སྲིད་གཞུང་དང་། སི་
ཁྲོན་ཞིང་ཆེན་དང་ཁྲེང་ཏུའུ་གྲོང་ཁྱེར། དེ་བཞིན་
དེའི་ནང་ཞུགས་མཁན་ཚང་མས་རེ་སྒུག་ཆེན་པོ་བྱེད་
པའི་ལུས་རྩལ་འགྲན་ཚོགས་གཟབ་རྒྱས་ཤིག་ཐུན་མོང་
ཐོག་གཏོད་པར་སྙིང་དབུས་ནས་ཐུགས་རྗེ་ཆེ་ཞུས་པ་
དང་འགྲན་སྡུར་ནང་ཞུགས་མཁན་གྱི་ལུས་རྩལ་པར་
སྨོན་འདུན་བཟང་པོ་ཞུས། ཆུ་ཚོད21དང་སྐར་མ16
ཐོག་མི་སེམས་འགུལ་བའི་འགོ་ཚུགས་མཛད་སྒོ་འགོ་
ཚུགས་ཤིང་། རྒྱལ་ཁབ་ཀྱི་ཀྲུའུ་ཞི་ཞི་ཅིན་ཕིང་གིས་
ཁྲེང་ཏུའུ་ཡི་འཛམ་གླིང་སློབ་ཆེན་སློབ་མའི་དབྱར་
དུས་ལུས་རྩལ་འགྲན་ཚོགས་སྐབས31པ་འགོ་ཚུགས་
པ་ཁྱབ་བསྒྲགས་གནང་། དེ་འཕྲལ་ཚོགས་ར་ཡོངས་
སུ་དགའ་སྤྲོས་ཁེངས་པ་དང་། འོད་ཆེམ་ཆེམ་གྱི་ཚོན་
ཁྲ་ཅན་གྱི་ཤོག་སྦག་མཁའ་དབྱིངས་སུ་སྦར་བ་དང་
བསྟུན“དགའ་བསུ་ཞུ”ཞེས་པའི་རྒྱ་ཡིག་དང་དབྱིན་
ཡིག་མངོན།

རང་རྒྱལ་གྱི་ཕུལ་བྱུང་གཞོན་ནུ་ལུས་རྩལ་པ་
དང་དང་བླངས་པའི་འཐུས་མི་བརྒྱད་ཀྱིས་རྒྱལ་སྤྱིའི་
སློབ་ཆེན་སློབ་མའི་ལུས་རྩལ་མཉམ་འབྲེལ་ལྷན་ཚོགས་
ཀྱི་ཚོགས་དར་འཁྱེར་ནས་འགྲན་རར་ཞུགས། རྒྱལ་
སྤྱིའི་སློབ་ཆེན་སློབ་མའི་ལུས་རྩལ་མཉམ་འབྲེལ་ལྷན་
ཚོགས་ཀྱི་ཚོགས་གླུ་བཏང་བ་དང་སྦྲགས་རྒྱལ་སྤྱིའི་
སློབ་ཆེན་སློབ་མའི་ལུས་རྩལ་མཉམ་འབྲེལ་ལྷན་ཚོགས་
ཀྱི་ཚོགས་དར་དལ་གྱིས་བསྒྲེངས་ནས་སྐར་ལྔའི་དར་
དམར་དང་མཉམ་དུ་ལྷབ་ལྷུབ་ཏུ་གཡོ་བཞིན་མཆིས།

ལུས་རྩལ་པ་ཐང་ཙེ་ཐིང་དང་ཤན་འབྱེད་པ་
ལིའུ་ཅང་གིས་ཁག་སོ་སོར་འགྲན་སྡུར་ནང་ཞུགས་
མཁན་ལུས་རྩལ་པ་དང་ལག་རྩལ་དཔོན་རིགས་ཡོངས་
ཀྱི་ཚབ་ཞུས་ཏེ་དམ་བཅའ་བཞག། དེའི་རྗེས་རིག་
རྩལ་འཁྲབ་སྟོན《ལང་ཚོའི་ཕུགས་འདུན་དོན་གཉེར་
བྱེད》ཅེས་པ་འཁྲབ་སྟོན་བྱེད་འགོ་ཚུགས། འཁྲབ་
སྟོན་དེ《ལང་ཚོའི་འོད་མདངས》《ལང་ཚོའི་གསོན་
ཤུགས》《ལང་ཚོའི་མཛའ་གྲོགས》བཅས་ཁག་གསུམ་
དུ་དབྱེ་ཡོད།《ལང་ཚོའི་འོད་མདངས》ནང་ཡར་
ངོའི་ཟླ་བཞིན་ཡར་རྒྱས་འགྲོ་བཞིན་པའི་ན་གཞོན་
ཚོས་འཚོལ་ཞིབ་ཚད་མེད་དང་ཉི་འོད་ཕྱོགས་སུ་
བསྐྱོད་པའི་འགྱུར་མེད་ཀྱི་རེ་འདོད་མཚོན་པར་བྱས་
ཡོད།《ལང་ཚོའི་གསོན་ཤུགས》ནང་ན་གཞོན་སློབ་
ཆེན་སློབ་མས་ཤུགས་ཡོད་རྒུས་རྒྱུག་པ་དང་གསོན་
ཤུགས་རབ་ཏུ་རྒྱས་པའི་རྣམ་པ་མངོན་པར་བྱས་ནས།
ལུས་རྩལ་གྱིས་མི་རྣམས་ལ་དགའ་སྣང་དང་སྤྲོ་སྣང་
སྦྱིན་པ་མཚོན་ཡོད།《ལང་ཚོའི་མཛའ་གྲོགས》ནང་

ན་གཞོན་སློབ་ཆེན་སློབ་མ་དང་སྙིང་ལ་སྡུག་པའི
“མཛའ་གྲོགས་ཕོ་ཉ་བྱི་ལ་དོམ”གྱིས་དགའ་སྤྲོའི་རོལ་
དབྱངས་ཁྲོད་བྲོ་འཁྲབ་པ་དང་ལང་ཚོའི་འདུ་འཛོམས་
ཁྲོད་མཛའ་གྲོགས་རྙེད་པའི་རྣམ་པ་མཚོན་པར་བྱས་
ཡོད། ཆུ་ཚོད21དང་སྐར་མ40ཡི་ཐོག་དཔལ་འབར་
གཙོ་བོ་སྦར་བའི་མཛད་སྒོ་འགོ་ཚུགས། འདས་ཟིན་
པའི་ཟླ་བ་གཅིག་ལྷག་ཙམ་ནང་དབྱི་ཊ་ལིའི་ཏུའུ་ལིན་
ནས་བླངས་པའི་སློབ་ཆེན་སློབ་མའི་ལུས་རྩལ་འགྲན་
ཚོགས་ཀྱི་དཔལ་འབར་སྔ་རྗེས་སུ་པེ་ཅིན་དང་ཧའར་
པིན། ཧྲེན་ཀྲེན། ཁྲུང་ཆིང་། དབྱི་པིན། ཁྲེང་ཏུའུ་
སོགས་ཀྱི་མཐོ་སློབ་མང་པོར་བརྒྱུད་སྤྲོད་བྱས་ཤིང་།
མཐར་ཏུང་ཨན་ཧུའུ་ལུས་རྩལ་སྤྱི་གླིང་གི་ལུས་རྩལ་
ཐང་གཙོ་བོར་འབྱོར་ཡོད།

འགྲན་རའི་དཀྱིལ་དུ“ཉི་མའི་ལྷ་བྱ”རི་མོའི་
དཔལ་འབར་དལ་གྱིས་འབར་འགོ་ཚུགས། མཁའ་སྐྱོད་
པ་ཡེ་ཀོང་ཧྥུའུ་སོགས་དཔལ་འབར་འཁྱེར་མཁན31
གིས་དཔལ་འབར་འཁྱེར་ནས་འགྲན་རར་ཞུགས། སྐྱེ་
བོ་ཀུན་གྱིས་དོ་སྣང་བྱེད་པའི་འོག་དཔལ་འབར་འཁྱེར་
མཁན་རྣམས་དཔལ་འབར་འཇོག་གནས་སུ་རྒྱུག་ནས་
སྒོར་སྒོར་བཟོས་ཏེ་ལག་ནང་གི་དཔལ་འབར་གྱིས“ཉི་
མའི་ལྷ་བྱ”ལ་མེ་སྦར་བས། དེ་མུར་བཀྲག་མདངས་
རབ་ཏུ་རྒྱས། སློབ་ཆེན་སློབ་མའི་ལུས་རྩལ་འགྲན་
ཚོགས་ཀྱི་དཔལ་འབར་རབ་ཏུ་འབར་བའི་ཐོག་ནས།
འཛམ་གླིང་ཡོངས་ཀྱི་སློབ་ཆེན་སློབ་མའི་ཉི་འོད་ལྟ་བུའི་
འོད་སྟོང་འཕྲོ་བའི་སྨོན་འདུན་བཟང་པོ་བརྒྱུད་སྤྲོད་
བྱས་ཡོད། ན་གཞོན་སློབ་ཆེན་སློབ་མ་ཚོས་དཔལ་
འབར་འོག་འཛོམས་ནས་འགོ་ཚུགས་མཛད་སྒོའི་བརྗོད་
དོན་གཙོ་བོའི་གླུ་གཞས《ཕུགས་འདུན་མངོན་
འགྱུར》ཞེས་པ་མཉམ་དུ་བཏང་བས། ལུས་རྩལ་ཐང་
ཡོངས་དགའ་སྤྲོས་ཁེངས། འགོ་ཚུགས་མཛད་སྒོར་
ཞུགས་མཁན་རྒྱལ་སྤྱིའི་སྐུ་མགྲོན་གྲས་སུ་ཧིན་རྡུ་ཉི་ཞི་
ཡའི་ཙུང་ཐུང་ཙུའོ་ཁོ་དང་སྐུ་ཟླ་དབྱི་ལི་ཡ་ན། མོ་རི་ཐ་
ནི་ཡའི་ཙུང་ཐུང་ཅ་ཚི་ཝ་ཉི། པུ་རུན་ཏིའི་ཙུང་ཐུང་
ཨེན་ཏ་དབྱི་ཧྲི་སྨི་ཡེ། ཀུའེ་ཡ་ནའི་ཙུང་ཐུང་ཨ་ལི། ཀེ་
རུ་ཅི་ཡའི་ཙུང་ལི་ཅ་ལི་པ་ཧྲི་ཝུའེ་ལི་བཅས་ཡོད།

ཝང་དབྱི་དང་ལི་ཀན་ཅེ། ཝང་ཞའོ་ཧུང་།
ཧྲེན ་དབྱི ་ཆིན ་བཅས་འགོ ་ཚུགས་མཛད་སྒོར ་
ཕེབས་ཡོད།

རྒྱལ་སྤྱིའི་སློབ་ཆེན་སློབ་མའི་ལུས་རྩལ་འགྲན་
ཚོགས་མཉམ་འབྲེལ་ལྷན་ཚོགས་ཀྱི་ལག་བསྟར་ཨུ་ཡོན་
གཙོ་བོ་ཡང་འགོ་ཚུགས་མཛད་སྒོར་ཕེབས་ཡོད།།

（ ཀྲུང་གོ་བོད་ཀྱི་དྲ་བ་ནས་དྲངས། ）

（ པར་ངོས་གཉིས་པར་མཐུད། ）

ཞི་ཅིན་ཕིང་དང་ཕེང་ལི་ཡོན་གྱིས་སྐུ་མགྲོན་
ཚོར་རེ་རེ་བཞིན་བྱམས་བརྩེའི་ངང་ཕྱག་འཇུ་གནང་
ནས་ཕན་ཚུན་བར་འཚམས་འདྲི་ཞུས་པར་མ་ཟད། སྐུ་
མགྲོན་ཚོ་དང་ལྷན་དུ་དྲན་རྟེན་མཉམ་པར་བསྐྱོན།

ཞི་ཅིན་ཕིང་གིས་ཤིས་ཚིག་ཕུལ་ཏེ་ཀྲུང་གོ་སྲིད་
གཞུང་དང་ཀྲུང་གོ་མི་དམངས་ཀྱི་ཚབ་མཛད་ནས། ཁྲེང་
ཏུའུ་ཡི་འཛམ་གླིང་སློབ་ཆེན་སློབ་མའི་དབྱར་དུས་ལུས་
རྩལ་འགྲན་ཚོགས་སྐབས་སོ་གཅིག་པའི་འགོ་ཚུགས་
མཛད་སྒོར་ཞུགས་མཁན་གྱི་རྒྱལ་སྤྱིའི་སྐུ་མགྲོན་རྣམས་ལ་
སྤྲོ་སེམས་འཁོལ་བའི་ངང་ནས་དགའ་བསུ་ཞུས།

ཞི་ཅིན་ཕིང་གིས་ཁྲེང་ཏུའུ་སློབ་ཆེན་སློབ་མའི་
ལུས་རྩལ་འགྲན་ཚོགས་དོ་དགོང་དངོས་སུ་འགོ་རྩོམ་རྒྱུ་
ཡིན་ལ། ཀྲུང་གོས་སྟབས་བདེ་དང་བདེ་འཇགས།
ལྟད་མོ་ཆེ་བ་བཅས་ཀྱི་སྒོ་ནས་འགྲན་བསྡུར་གཉེར་བའི་
འདུ་ཤེས་བཟུང་སྟེ། ཏོག་གསར་རིམས་ནད་སོགས་ཀྱི་
འགལ་རྐྱེན་ཁྱད་སེལ་བྱེད་པ་དང་ཁས་ལེན་དམ་བཅའ་
དོན་འཁྱོལ་ནན་ཏན་བྱེད་པ། ཁྲེང་ཏུའུ་སློབ་ཆེན་སློབ་
མའི་ལུས་རྩལ་འགྲན་ཚོགས་བདེ་བླག་ངང་གཉེར་རྒྱུར་
འགན་ལེན་བྱེད་པ་བཅས་བྱས་ནས། རྒྱལ་སྤྱིའི་གཞོན་
ནུའི་ལུས་རྩལ་ལས་དོན་འཕེལ་རྒྱས་གཏོང་ཆེད་ལེགས་
སྐྱེས་གསར་པ་འབུལ་རྒྱུ་ཡིན་ཞེས་གསུངས།

ཞི་ཅིན་ཕིང་གིས་འཛམ་གླིང་སློབ་ཆེན་སློབ་མའི་

ལུས་རྩལ་འགྲན་ཚོགས་དངོས་སུ་བཙུགས་པ་ནས་བཟུང་།
ལུས་རྩལ་འགྲན་ཚོགས་འདི་ཉིད་དུས་དང་རྣམ་པ་ཀུན་ཏུ་
ལང་ཚོའི་འདུ་འཛོམས་གཟབ་རྒྱས་ཤིག་དང་མཐུན་སྒྲིལ་
གྱི་རྒྱས་འཛོམས་ཆེན་མོ་ཞིག། མཛའ་མཐུན་གྱི་དགྱེས་
འཛོམས་གཟབ་རྒྱས་ཤིག་བཅས་སུ་འགྱུར་བར་བྱས། ང་
ཚོས་འཛམ་གླིང་གི་གཞོན་ནུ་དང་ལག་གདང་སྦྲེལ་ནས་
ལང་ཚོའི་གསོན་ཤུགས་ལ་བརྟེན་ནས་འཛམ་གླིང་ཞི་བདེ་
དང་འཕེལ་རྒྱས་ལ་སྐུལ་འདེད་གཏོང་བ་དང་། ཁྲེང་ཏུའུ་
ལུས་རྩལ་འགྲན་ཚོགས་དེ་ཀྲུང་གོའི་ཁྱད་ཆོས་དང་དུས་
རབས་ཀྱི་ཉམས་འགྱུར། ལང་ཚོའི་གསོན་ཤུགས་བཅས་
ལྡན་པའི་རྒྱལ་སྤྱིའི་ལུས་རྩལ་འདུ་ཚོགས་གཟབ་རྒྱས་ཤིག་
ཏུ་འགྱུར་བར་བྱས་ནས། ཁྲེང་ཏུའུ་སློབ་ཆེན་སློབ་མའི་
ལུས་རྩལ་འགྲན་ཚོགས་ཁྲོད་འཛམ་གླིང་ས་གནས་ཁག་
ནས་ཡོང་བའི་གཞོན་ནུ་གྲོགས་པོ་ཚོས་ཕན་ཚུན་བར་རྒྱུས་
ལོན་དང་བསམ་ཤེས་ཐུབ་པར་བྱས་ཏེ། མིའི་རིགས་ཀྱི་
ཡར་ཐོན་བྱ་གཞག་ལ་སྐུལ་འདེད་གཏོང་ཆེད་སྒུལ་ཤུགས་
གསར་པ་ཞིག་མཁོ་འདོན་བྱ་དགོས། ང་ཚོས་ལུས་རྩལ་
འགྲན་ཚོགས་ཀྱི་དམིགས་ཡུལ་དར་སྤེལ་བཏང་སྟེ།
མཐུན་སྒྲིལ་གྱི་རྣམ་པའི་ཐོག་ནས་གོ་ལ་ཧྲིལ་པོའི་རང་
བཞིན་གྱི་འགྲན་སློང་ལ་ཁ་གཏད་འཇལ་ནས། རྒྱལ་སྤྱིའི་
སྤྱི་ཚོགས་ལ་དྲང་ནུས་གཅིག་སྡུད་བྱས་ཏེ། མཛེས་སྡུག་
ལྡན་པའི་འབྱུང་འགྱུར་སྐྲུན་དགོས། ང་ཚོས་ཕན་ཚུན་
བར་བརྗེ་རེས་དང་ཕན་ཚུན་དཔྱད་གཞིར་འཛིན་པ་

དང་། དཀྱེལ་ཡངས་ཀྱི་བློ་ཁོག་ལ་བརྟེན་ནས་འཆམ་
མཐུན་གྱི་བསམ་པའི་ཁྱིམ་གཞིས་བསྐྲུན་ཏེ། ཕན་ཚུན་
མྱོང་རོལ་དང་ཕན་ཚུན་སློབ་སྦྱོང་། ཕན་ཚུན་དཔྱད་
གཞིར་འཛིན་པ་བཅས་ཀྱི་རྣམ་འགྱུར་བཅངས་ནས།
རིག་གནས་སྣ་ཚོགས་ལ་ལྟ་སྟངས་ཡང་དག་འཛིན་པ་
དང་། མིའི་རིགས་ཡོངས་ཀྱི་ཐུན་མོང་གི་རིན་ཐང་དར་
སྤེལ་གཏོང་བ། མིའི་རིགས་ཀྱི་ལས་དབང་གཅིག་མཐུན་
འདུས་གྲུབ་མཉམ་སྐྲུན་གྱི་ལེའུ་གསར་པ་རྩོམ་དགོས་ཞེས་
ནན་གྱིས་གསུངས།

ཞི་ཅིན་ཕིང་གིས་ཁྲེང་ཏུའུ་ནི་ལོ་རྒྱུས་དང་རིག་
གནས་ཀྱི་གྲོང་ཁྱེར་གྲགས་ཅན་ཞིག་ཡིན་ལ། ཀྲུང་གོའི་
གསོན་ཤུགས་དང་བདེ་སྐྱིད་ཚོར་སེམས་ཆེ་ཤོས་ལྡན་པའི་
གྲོང་ཁྱེར་གྱི་གྲས་ཀྱང་ཡིན། ཚང་མ་ཁྲེང་ཏུའུ་ཡི་ཁྲོམ་
ལམ་གང་སར་དངོས་སུ་སོང་ནས། ཀྲུང་གོའི་ལུགས་ཀྱི་
དེང་རབས་ཅན་གྱི་ཉམས་སྣང་སྣ་ཚོགས་མྱོང་རོལ་དང་
མཉམ་སྤྱོད་བྱ་རྒྱུར་དགའ་བསུ་ཞུ་རྒྱུ་ཡིན་ཞེས་གསུངས།

ཚའེ་ཆི ་དང་ཏིན་ཞུའེ་ཞང་ ། ཝང་དབྱི།
ལིས་ཀན་ཅེ། ཝང་ཞའོ་ཧུང་། ཧྲིན་དབྱི་ཆིན་
སོགས་བྱེད་སྒོར་ཞུགས།

དགའ་བསུ་ཞུ་བའི་གསོལ་སྟོན་མ་སྤེལ་བའི་སྔོན་
ལ། སྐུ་མགྲོན་རྣམས་ཀྱིས་སི་ཁྲོན་གྱི་གཟུགས་མེད་ཤུལ་
བཞག་རིག་གནས་འགྲེམས་སྟོན་ལ་གཟིགས་ཞིབ་
གནང་བ་རེད།། （མཚོ ་སྔོན ་བོད ་སྐད ་རླུང ་
འཕྲིན་ནས་དྲངས། ）

ཞི་ཅིན་ཕིང་དང་ཕེང་ལི་ཡོན་གྱིས་ཁྲེང་ཏུའུ་ཡི་འཛམ་གླིང་སློབ་ཆེན་སློབ་མའི་དབྱར་
དུས་ལུས་རྩལ་འགྲན་ཚོགས་སྐབས་སོ་གཅིག་པའི་འགོ་ཚུགས་མཛད་སྒོར་ཞུགས་པའི་

རྒྱལ་སྤྱིའི་སྐུ་མགྲོན་རྣམས་ལ་དགའ་བསུ་ཞུ་བའི་གསོལ་སྟོན་བཤམས།

འཛམ་གླིང་སློབ་ཆེན་སློབ་མའི་དབྱར་དུས་ལུས་རྩལ་འགྲན་ཚོགས་སྐབས་
སོ་གཅིག་པ་ཁྲེང་ཏུའུ་རུ་གཟབ་རྒྱས་ངང་འཚོག་འགོ་བརྩམས།

སྤྱི་ཟླ7པའི་ཚེས26ཉིན་གྱི་ཉིན་གུང་གི་ཆུ་ཚོད13ཙམ་ལ། བརྒྱད་ཟིལ་རྫོང་སྦྲག་སྲིད་ཡན་
ལག་སྤྱི་གཉེར་ཁང་ལྔ་ལུང་ཡུལ་ཤོག་གི་ཡིག་སྐྱེལ་པ་ལིའུ་ཕུན་ཚོགས་ཀྱིས་བོད་ཀྱི་ན་གཞོན་ལོ17ལ་
སླེབས་པ་ཞིག་ལ་ཧྲང་ཧའེ་འགྲིམ་འགྲུལ་སློབ་ཆེན་ནས་བསྐུར་བའི་མཐོ་རྒྱུགས་ཀྱི་བརྡ་ཐོ་ཞིག་སྤྲད་
པ་རེད། འདི་ནི་བརྒྱད་ཟིལ་རྫོང་གི་ད་ལོའི་མཐོ་རྒྱུགས་བསྡུ་ལེན་གྱི་བརྡ་ཐོ་ཐོག་མ་དེ་ཡིན།

ཀུན་དགའ་ནི་དཀར་མཛེས་ཁུལ་ས་གནས་རང་ནས་གསོ་སྐྱོང་བྱས་པའི་སློབ་མ་ཞིག་
ཡིན་ལ། བརྒྱད་ཟིལ་རྫོང་སློབ་འབྲིང་ནས་དམའ་འབྲིང་དང་དར་མདོ་སློབ་འབྲིང་ནས་མཐོ་
འབྲིང་དུ་ཞུགས་ནས་ད་ལོའི་མཐོ་རྒྱུགས་ལ་བསྡོམས་སྐར649（སྐར་མ་བསྣན་རྒྱུ་ཚུད་མེད）ཡི་
རྒྱུགས་སྐར་ཕུལ་དུ་བྱུང་བ་བླངས་པས་རྩིས་ཚན་གྱི་སྦྱངས་འབྲས་ཐོག་ནས་ཧྲང་ཧའེ་འགྲིམ་
འགྲུལ་སློབ་ཆེན་གྱི་བཟོ་ལས་ཚན་ཁག་གི་ཚོད་ལྟའི་འཛིན་གྲྭའི་འཕྲུལ་གློག་རིགས་ཀྱི་ཆེད་ལས་
སུ་རྒྱུགས་འཕྲོད་པ་རེད།

ཉིན་དེར། ཞིང་ནང་དུ་ལས་ཀར་འཇུག་བཞིན་པའི་ཀུན་དགའ་ཡིས་སློབ་བསྡུའི་བརྡ་ཐོ་
འབྱོར་བ་ཤེས་པས་དགའ་སྤྲོ་དཔག་མེད་སྐྱེས་ཏེ་ཡིག་སྐྱེལ་པའི་མདུན་དུ་རྒྱུག་ནས་ཐུམ་སྒྲིལ་ལག་
ཏུ་བླངས་ཏེ་མྱུར་དུ་ཁ་ཕྱེ་པ་རེད།

“ཧྲང་ཧའེ་འགྲིམ་འགྲུལ་སློབ་ཆེན་དུ་རྒྱུགས་འཕྲོད་རྒྱུ་ནི་ངའི་ཕུགས་འདུན་དང་རེ་སྙེག་
ཡིན་ལ། ད་རེས་ཕུགས་འདུན་མངོན་འགྱུར་བྱུང་ནས་སློབ་གྲྭ་དང་ཆེད་ལས་ཚང་མ་རང་གི་འདོད་
མོས་བཞིན་འགྲུབ་སོང་ལ། འདི་ལས་ལྷག་པའི་ལེགས་སྐྱེས་ཤིག་གང་ན་ཡོད”ཅེས་བཤད་ཞོར་དུ་
བསྡུ་ལེན་བརྡ་ཐོ་ཁ་ཕྱེ། ངོ་མ་རེད། སློབ་གྲོགས་ཀུན་དགའ་ལ་མཚོན་ན་འདི་ལས་ལྷག་པའི་
ལེགས་སྐྱེས་རྩ་ཆེན་ཞིག་གང་ན་ཡོད། ལོ་བཅུ་གཉིས་རིང་གི་ཉིན་མཚན་སློབ་སྦྱོང་ལ་འབད་པའི་
གྲུབ་འབྲས་ཤིག་ཕྱིར་མངོན་པ་ཡིན་ལ་བརྩོན་པ་ལས་བྱུང་བའི་མི་ཚེའི་ཟིན་ཐོ་གསར་པ་ཞིག་ཀྱང་
བཀོད་ཡོད་པ་རེད།

ལྷག་པར་དངོས་ཁམས་རྩིས་རིག་ལ་སྦྱང་མོས་ཆེ་བའི་སློབ་གྲོགས་ཀུན་དགའ་ལ་མཚོན་ན།
བཟོ་རིག་འཕྲུལ་གློག་རིགས་ཀྱི་སློབ་བསྡུའི་བརྡ་ཐོ་འདིས་ཁོའི་ཕུགས་འདུན་གྱི་སྒོ་མོ་གསར་པ་ཞིག་
ཕྱེ་ཡོད་ལ། ཁོས་བཤད་རྒྱུར། ང་ནི་ཐོག་མཐའ་བར་གསུམ་དུ་ཚན་རིག་མཁས་ཅན་ཞིག་ཏུ་འགྱུར་
རྒྱུའི་རེ་བ་བྱེད་བཞིན་ཡོད། ཚན་རིག་ཞིབ་འཇུག་ལ་བརྟེན་ནས་རྒྱལ་ཁབ་ཀྱི་ཞན་ཆའི་ལས་རིགས་
ལ་ཤུགས་དང་བློ་གྲོས་འདོན་རྒྱུ་ཡིན་ཞེས་བཤད་པ་རེད།

བུའི་ལག་གི་སློབ་བསྡུའི་བརྡ་ཐོར་བལྟས་ནས་ཁོའི་སློབ་སྦྱོང་གི་ལམ་བུ་ཕྱིར་དྲན་བྱེད་
བཞིན་དུ་ནང་མི་ཚང་མར་སེམས་འགུལ་ཚད་མེད་ཐེབས་པ་དང་ཁོས་སློབ་སྦྱོང་གི་ལམ་བུར་མྱོང་
བའི་དཀའ་ཁག་ལ་སྙིང་རྗེ་ཡང་སྐྱེས། ཁོའི་ཨ་མ་ཨོ་རྒྱན་ལྷ་མོས་བཤད་རྒྱུར། ངའི་བུ་ཀུན་དགའ་
ནི་སློབ་སྦྱོང་ལ་ནན་ཏན་ཆེ་བར་མ་ཟད། འཚོ་བར་གྲོན་ཆུང་དང་བསྲི་ཚགས་ཅན་ཞིག་ཡིན་ལ་ཕ་
མར་བསམ་ཤེས་བྱེད་མཁན་ཞིག་ཀྱང་ཡིན། ལོ་འདི་དག་ནང་ངེད་བཟའ་ཟླ་གཉིས་ཀྱིས་ཕྱི་རོལ་དུ་
ལས་ཀའི་གླ་བརྒྱབ་ཏུ་སྐྱོད་ཀྱིན་ཡོད་པས་དུས་རྒྱུན་བུ་དང་མཉམ་འདུག་བྱེད་ཐུབ་ཀྱིན་མེད། ད་
ཐེངས་ཀྱི་གྲུབ་འབྲས་འདི་ཁོའི་རང་ཉིད་ཀྱི་ནུས་པར་བརྟེན་ནས་ཐོབ་པ་ཡིན་པས་ཁྱིམ་མི་ཚང་
མས་ཁོ་ལ་སྤོབས་པ་བསྐྱེད་དགོས་པ་ཞིག་རེད་ཅེས་བཤད།

སློབ་གྲོགས་ཀུན་དགས་བཤད་རྒྱུར། རང་ཉིད་ལ་གྲུབ་འབྲས་བཟང་པོ་འདི་ཐོབ་པ་དང་
ཚང་མས་སྨོན་འདུན་དང་རེ་བཞག་འདི་ཚོ་སྟོང་ཟད་དུ་མི་གཏོང་ལ་གཅེས་སྤྲས་དང་དམ་འཛིན་
བྱ་རྒྱུ་ཡིན། སློབ་ཆེན་དུ་ཞུགས་པ་ནི་ཚན་རིག་ཞིབ་འཇུག་གི་ལས་ཀ་བྱེད་མཁན་གྱི་སྒོ་རྡུང་བ་ཙམ་
ཡིན་པས། དབྱར་གནང་རིང་སློབ་སྦྱོང་གི་འཆར་འགོད་ཡག་པོ་བྱས་ཤིང་དཔེ་དེབ་མང་ཙམ་
བཀླགས་ནས་སློབ་གྲྭར་བསྐྱོད་ན་ད་གཟོད་དམིགས་ཡུལ་གསལ་པོར་མཐོང་ཐུབ། ད་དུང་ཁྱིམ་ལ་
ཞིང་ལས་ཀྱི་རོགས་བྱེད་པ་དང་། གཅུང་པོ་དང་གཅུང་མོར་སློབ་ཚན་གསབ་ཁྲིད་བྱེད་ཀྱི་ཡོད་
ཅེས་བཤད།

བདེན་དེ། རིག་པའི་བུ་ཆུང་འདིས་དབྱར་གནང་གི་དུས་ཚོད་ཚང་མ་བཀོད་སྒྲིག་འཐུས་
ཚང་དུ་བཏང་ཡོད་ལ་སློབ་ཆེན་གྱི་འཚོ་བ་ལ་རེ་སྙེག་སྟོང་དང་ཡིད་ཆེས་ཁྲི་ཡི་སྤོབས་པ་ཆེན་པོས་
འཇུག་རྩིས་ཡིན།

གསར་འགོད་པས་ཁོ་ལ་སློབ་སྦྱོང་གི་ཉམས་མྱོང་སྐོར་ནས་སྐད་ཆ་འདྲི་སྐབས། ཁོས་དགའ་
སྤྲོའི་ངང་བཤད་རྒྱུར།“དགའ་མོས་དང་། རྒྱུགས་ཤོག་འབྲི་བ། ཕྱོགས་བསྡོམས”བཅས་ནི་སློབ་
སྦྱོང་གི་ཐབས་ལམ་ཆེས་གལ་འགངས་ཆེ་ཤོས་ཤིག་ཡིན་མོད། འོན་ཀྱང་ཐོག་མཐའ་བར་གསུམ་དུ་
ལག་ལེན་བསྟར་བའི་ཐབས་མཆོག་ནི“བློ་རྩེ་གཅིག་ཏུ་གཞོལ་བ་དང་རང་ཚུགས་ངང་བསམ་
གཞིག་བྱེད་པ”དེ་རེད། ཁོས་འཛུམ་བཞིན་བཤད་རྒྱུར།“རྒྱུགས་ཤོག་རྐྱང་པ་བྲིས་པས་མི་ཕན་
ལ། ཇི་མི་སྙམ་པར་སོས་དལ་དུ་གནས་པ་དེ་བས་ཀྱང་མི་རུང་ཞིང་། ངལ་རྩོལ་དང་ངལ་གསོ་ཟུང་
འབྲེལ་བྱེད་དགོས། ངས་རྩིས་རིག་དངོས་ལུགས་ཀྱི་དཀའ་གནད་ལ་འགྲན་སློང་བྱེད་པ་དེའང་
རང་ཉིད་ལྷོད་ལ་བབ་ཐབས་ཤིག་ཡིན་ལ། སྦྱང་ཚན་གང་ཡིན་ན་དེ་ལ་དགའ་མོས་ལྡན་ན་གྲུབ་
འབྲས་ཆེན་པོ་ཐོབ་ཀྱི་འདུག”ཅེས་བཤད།

ཤེས་རྟོགས་བྱུང་བར་གཞིགས་ན། དཀར་མཛེས་ཁུལ2023ལོའི་མཐོ་རྒྱུགས་སློབ་
བསྡུའི་བརྡ་ཐོ་སྐྱེལ་སྤྲོད་ལས་དོན་ཁྱོན་ཡོངས་ནས་སྤེལ་འགོ་ཚུགས་ཡོད་པས། ཟླ8པའི་ཟླ་
སྟོད་དུ་མཐོ་རླབས་ཤིག་འཕྱུར་རྒྱུ་རེད། བརྒྱད་ཟིལ་རྫོང་སྦྲག་སྲིད་ཡན་ལག་སྤྱི་གཉེར་ཁང་
གི་འབྲེལ་ཡོད་འགན་འཁུར་བ་ཐང་ཕིང་གིས་བཤད་རྒྱུར། མཐོ་རྒྱུགས་སློབ་བསྡུའི་བརྡ་ཐོ་
གཏོང་བར་ནོར་འཛོལ་མི་འབྱུང་བའི་འགན་ལེན་བྱ་ཆེད། ཀྲུང་གོ་སྦྲག་སྲིད་ཀྱིས“ཐོགས་
མེད་བགྲོད་ལམ”ཆེད་མངགས་བཏོད་དེ་ལམ་ཚད་ཧྲིལ་པོར་དམིགས་བསལ་གྱིས་སྦྲག་རྫས་
ཚད་གཞི་ལྟར་ཐག་གཅོད་བྱས་པ་དང་ཆེད་བསྐོས་མི་སྣ་དང་། ཆེད་ཁུལ། ཆེད་འཁོར།
རྐྱང་འཛིན། ལོགས་སྤྲོད་བཅས་ལག་བསྟར་བྱས་ནས་རྒྱུགས་སྤྲོད་སློབ་མར་སློབ་བསྡུའི་བརྡ་
ཐོ་བདེ་བླག་ངང་འབྱོར་རྒྱུ་འགན་ལེན་བྱས་ཡོད་ཅེས་བཤད་པ་རེད།།

( ཨོ་རྒྱན་གྱིས་བསྒྱུར། )

བོད་ཀྱི་ན་གཞོན་སློབ་མ་ཀུན་དགའ་
ཧྲང་ཧའེ་འགྲིམ་འགྲུལ་སློབ་ཆེན་གྱི་
བཟོ་ལས་ཚན་ཁག་གི་ཚོད་ལྟ་འཛིན་
གྲྭའི་འཕྲུལ་གློག་རིགས་ཀྱི་ཆེད་

ལས་སུ་རྒྱུགས་འཕྲོད།


